
Z A K O N

O DOPUNAMA ZAKONAO  IZVRŠENJU BUDŽETA TUZLANSKOG KANTONA ZA 2016. GODINU

TUZLA, februar, 2016. godine
                                                                                                        PRIJEDLOG

Na osnovu člana 24. stav 1. tačka c) Ustava Tuzlanskog kantona („Službene novine Tuzlansko-podrinjskog kantona”, br. 7/97 i 3/99 i „Službene novine Tuzlanskog kantona”, br. 13/99, 10/00, 14/02, 6/04 i 10/04), na prijedlog Vlade Tuzlanskog kantona, Skupština Tuzlanskog kantona, na sjednici održanoj  _________2016. godine, donosi 
Z A K O N

O DOPUNAMA ZAKONA O IZVRŠENJU
 BUDŽETA TUZLANSKOG KANTONA ZA 2016. GODINU
Član 1.

U  Zakonu o izvršenju  Budžeta Tuzlanskog kantona za 2016. godinu (“Službene novine Tuzlanskog kantona”, broj: 17/15) u članu 82. dodaje se novi stav (1)  koji glasi: 

„Saglasnosti Vlade Kantona utvrđene članovima 73., 74.,76. i 79 ne odnose se  na odobravanje sredstava kojim se izmiruju materijalni troškovi ili kojima se odlučuje o pojedinačnim pravima pojedinaca.“

Dosadašnji stav (1) postaje stav (2).

Član  2.

         Ovaj  zakon stupa na snagu danom objavljivanja u “Službenim  novinama  Tuzlanskog kantona”. 

    B o s n a  i  H e r c e g o v i n a                                                            Predsjednik 

   Federacija Bosne i Hercegovine         

               Skupštine  Tuzlanskog   kantona

        TUZLANSKI  KANTON                                                                  

                  Skupština                                                                              Senad Alić

Broj: 

Tuzla,

O B R A Z L O Ž E N J E
 Prijedloga Zakona o dopunama Zakona o izvršenju Budžeta Tuzlanskog kantona za 2016. godinu
PRAVNI  OSNOV ZA DONOŠENJE ZAKONA

Pravni osnov za donošenje Zakona sadržan je u odredbama člana 24. stav 1. tačka c) Ustava Tuzlanskog kantona, u kome je utvrđeno da Skupština Kantona donosi zakone.


Vlada Kantona kao ovlašteni predlagač utvrdila je tekst prijedloga Zakona i isti uputila u dalju skupštinsku proceduru.


RAZLOZI ZA DONOŠENJE ZAKONA

      Ministarstvo finansija zaprimilo je više zahtjeva za davanje mišljenja o primjeni člana 73.,74.,76. i 79.  Zakona o izvršenju Budžeta Tuzlanskog kantona za 2016. godinu („Sl.novine TK“, broj: 17/15) i to u dijelu odlučivanja donošenjem pojedinačnih rješenja ili odluka o  pravima pojedinaca i izmirivanju obaveza nastalih po osnovu materijalnih troškova ( struja, voda, telefon, zakupi i sl.) u smislu obaveze za davanje saglasnosti Vlade kantona na odluke o odobravanja sredstava za izmirenje ovih obaveza.

Naime, navedenim članovima utvrđeno je da,  resorna ministarstva donose pojedinačne odluke o odobravanju finansijskih sredstava, na koje saglasnost daje Vlada Kantona.
       U postupku utvrđivanja teksta Zakona o izvršenju Budžeta Tuzlanskog kantona za 2016. godinu, predlagač je imao namjeru da Vlada Kantona daje saglasnost na odluke o odobravanju sredstava  utvrđenih programima i to naročito u dijelu korištenja namjenskih sredstava, međutim, kako  resorna ministarstva nisu stavila primjedbe na tekst predloženog Zakona, isti je upućen u dalju proceduru usvajanja i donošenja u predloženom tekstu.

      Međutim, u praksi se pojavljuju tehnički problemi zbog velikog broja  korisnika sredstava (npr. Ministarstvo za boračka pitanja-stipendije, liječenja i sl.), te problemi kod namjene korištenja u slučajevima izmirenja obaveza po osnovu materijalnih troškova, a kako predlagač i nije imao namjeru da ova sredstva nakon što budu utvrđena programima resornih ministarstva, ponovo  zahtjevaju saglasnost Vlade Kantona, predlaže se preciziranje namjena za koje Vlada Kantona ne daje saglasnost na pojedinačne odluke.

Dakle, za odluke ili rješenja kojim se odlučuje o pravima pojedinaca ili se izmiruju materijalni troškovi, na osnovu predložene dopune Zakona o izvršenju Budžeta TK za 2016.godinu,  ne bi bilo potrebno pribaljati saglasnost Vlade TK- a.
       Zbog svega naprijed navedenog, predlažemo da se prijedlog  Zakona o dopunama Zakona o izvršenju Budžeta Tuzlanskog kantona za 2016. godinu  uputi u dalju skupštinsku proceduru na razmatranje po skraćenom postupku, obzirom da se ne radi o obimnom zakonu.
                                                                                                        PREDLAGAČ

                                                                                                   VLADA KANTONA
